
				এই পাতাটির মুদ্রণ সংশোধন করা প্রয়োজন। 
@@ অষ্টম পরিচ্ছেদ
হারাণ মুখুয্যের সংসারে আজকাল কষ্ট নাই বলিলেই হয়। খাওয়া পর বেশ চলিয়া যাইতেছে, কিন্তু পাড়ার পাচ জনে পাচ কথা বলিতে লাগিল ।
কেহ বলিল, হারাণে বেটা নন্দীদের ঢ়ের টাকা মারিয়াছে, কেহ। বলিল, বেটা আজকাল একটা বড়লোক। কেহ বলিল, কিছুই নাইবাড়িতে দুবেলা হঁাড়ি চড়ে না । এমনি অনেক কথা হইত। যাহারা পর তাহারা একটু কম কৌতুহলী হইয়া রহিল, যাহারা একটু আত্মীয় তাহারা অধিক কৌতুহলী হইয়া মুখোপাধ্যায় পরিবার সম্বন্ধে অল্প বিস্তর ছিদ্র খুজিয়া বাহির করিবার চেষ্টা করিতে লাগিল ।
একদিন দুপুরবেলা কৃষ্ণঠাকুরাণী সহসা আবির্ভূত হইয়া বলিলেন, বলি বৌয়ের কি হচ্ছে ? খাওয়া-দাওয়া চুকুল কি ?
७ङा दलिब्ल, झैं, ९८छेभाद्ध । তখন কৃষ্ণঠাকুরাণী পানের সহিত তামাকপত্র চর্বণ করিতে করিতে এবং পিক্ ফেলিতে ফেলিতে উপযুক্ত স্থানে উপবেশন করিয়া বলিলেন, বেী, হারাণ আজকাল কচ্চে কি ?
কি আর করবেন-চাকরি-বাকরির চেষ্টা কচ্চেন । সংসার চলচে কেমন ক’রে ? শুভদা উত্তর করিল না । কৃষ্ণঠাকুরাণী আবার বলিলেন, লোকে বলে হারাণ মুখুয্যে নন্দীদের ঢ়ের টাকা মেরোচে ; সে আজকাল বড়লোক-তার খাবার ভাবনা কি ? কিন্তু আমি ত সব কথা জানি, তাই বলি সংসার এখন চলে কেমন ক’রে ?
শুভদা ইতস্ততঃ করিয়া বলিল, অমনি একরকম ক’রে । হারামজাদা মাগী বামুনপাড়ার কাতি সেই ত এই দুর্ঘটনা ঘটালে ; ইচ্ছে করে মুখপুড়ীকে পাশ পেড়ে কাটি ।

